
1. Անհրաժեշտությունը
«Մեծամորի բժշկական կենտրոն» փակ բաժնետիրական ընկերությունից գույք առանձնացնելու, ընկերության կանոնադրական կապիտալը նվազեցնելու և գույք նվիրաբերելու մասին» Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է Հայաստանի Հանրապետության Արմավիրի մարզի Մեծամորի համայնքապետարանի աշխատակազմի  գործունեությունը և աշխատանքներն արդյունավետ կազմակերպելու նպատակով:
2. Ընթացիկ իրավիճակը և խնդիրները 
Հայաստանի Հանրապետության Արմավիրի մարզպետարանում 2022 թվականի հունվարի 20-ին ստացվել է մարզի Մեծամոր համայնքի ղեկավարի N00058 գրությունը` Մեծամոր քաղաքի Վարչական կենտրոն թիվ 4 հասցեում գտնվող նախկին պոլիկլինիկայի վարչական շենքը «Մեծամորի համայնքապետարան» համայնքային կառավարչական հիմնարկին հատկացնելու միջնորդության խնդրանքով: Համայնքի ղեկավարի կողմից ներկայացվել է, որ մարզում մեկնարկած համայնքային փնջերի տեսքով համայնքների խոշորացման ծրագրի  իրականացման արդյունքում Մեծամոր համայնքի կազմում, բացի Մեծամոր քաղաքից, ներառվել են նաև թվով 30 գյուղ, որոնց աշխատանքների կազմակերպման և իրականացման համար նախատեսված Մեծամորի համայնքապետարանի աշխատակազմի աշխատակիցների թվաքանակը համայնքի ավագանու կողմից սահմանվել է 142: ՀՀ օրենսդրությամբ Մեծամոր համայնքի ավագանու թվաքանակը սահմանված է 27: Իսկ Մեծամորի քաղաքապետարանի ներկայիս գործող վարչական շենքում, անհրաժեշտ ռեսուրսների բացակայության պատճառով, հնարավոր չէ ապահովել նոր աշխատակազմի, ինչպես նաև ավագանու աշխատանքային պայմանները:
Հայաստանի Հանրապետության Արմավիրի մարզպետարանի ենթակայությամբ գործող «Մեծամորի բժշկական կենտրոն» ՓԲԸ-ի տնօրենի կողմից ներկայացվել է համապատասխան տեղեկատվություն` ընկերության հաշվեկշռում հաշվառված Հայաստանի Հանրապետության Արմավիրի մարզի Մեծամոր քաղաքի Վարչական կենտրոնի թիվ 4 պոլիկլինիկայի մասնաշենքի վերաբերյալ, համաձայն որի՝ այն չի շահագործվում դեռևս 2009 թվականից: Դրա հետագա շահագործում ևս չի նախատեսվում և նպատակահարմար չէ այն հիմնավորմամբ, որ նշված շինության համար ընկերությունից պահանջվելու է լրացուցիչ ծախսեր՝ շենքի պահպանություն, գույքահարկի վճարման պարտականություն, ինչպես նաև հերթական վերագնահատման գործընթաց։
3. Նախագծի մշակման գործընթացում ներգրավված ինստիտուտները և անձինք
      Նախագիծը մշակվել է Հայաստանի Հանրապետության Արմավիրի մարզպետարանի կողմից:
4. Ակնկալվող արդյունքը
Որոշման նախագծի ընդունումը կնպաստի Հայաստանի Հանրապետության Արմավիրի մարզի Մեծամորի համայնքապետարանի աշխատակազմի գործունեության արդյունավետ կազմակերպմանը:
5. [bookmark: _GoBack]Տեղեկատվություն
	Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում, ինչպես նաև այլ նորմատիվ ակտեր ընդունել անհրաժեշտ չէ։ 

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ
Նախագծի ընդունումը չի բխում ռազմավարական փաստաթղթերից:

